
REPUBLIKA E SHQIPERISE
KOMISIONERI PER MBROJTJEN NGA DISKRIMINIMI

Nr. 1470/1 Prot. Tiran€, mé 27 /09 /2019

VENDIM

Nr. 128, Daté 27/09/2019

Mbéshtetur né Ligjin nr. 10221/2010 “Pér Mbrojtjen nga Diskriminimi”, prané Komisionerit pér
Mbrojtjen nga Diskriminimi &shté paraqitur ankesa nr. 40, daté 26.04.2019, e béré nga Shoqata
“T¢ Drejtat e Komunitetit Egjiptian” kundér Bashkis€¢ Shkodér, né t€ cilén pretendohet pér
diskriminim pér shkak té€ “racés”. Né pérfundim t€ shqyrtimit t€ ankesés, Komisioneri pér
Mbrojtjen nga Diskriminimi,

KONSTATOLI
L. Parashtrimi i fakteve sipas subjektit ankues.

Sipas shpjegimeve t€ dhéna né€ formularin e ankesés ', subjekti ankues né mes té tjerash informon
se: “Komuniteti rom dhe egjiptian, banoré té lagjes “Liria’” né gytetin e Shkodrés, prej vitesh
ndeshen me njé situaté shumé té keqge sa i pérket furnizimit me ujé té pijsheém, mungesés sé
kanalizimeve dhe mungesés sé ndricimit. Lagjja “Liria” furnizohet pjesérisht me ujé, por duke
gené se lagjja ndodhet e vendosur né njé lartési té caktuar, furnizimi nuk realizohet i ploté né té
gjitha familjet. Mungesa e kanalizimeve éshté njé problem shqetésues dhe emergjent, pasi ujérat
e zeza kalojné pérmes lagjes dhe kjo mund té sjellé dhe pérhapje té epidemive té ndryshme tek
banorét e lagjes. Problematiké tjetér éshté dhe mungesa e ndricimit né lagje, i cili éshté njé
shérbim qgé ofrohet né té gjitha lagjet e Shkodrés dhe vetém né lagjen “Liria” nuk éshté ndérhyré
pér sigurimin e kétij sherbimi publik”.

Referuar Vendimit nr. 3916, daté 17.06.2014 t& Gjykatés sé Rrethit Gjyqésor t€ Tiranés, Shoqata
“T¢ Drejtat e Komunitetit Egjiptian” &shté regjistruar si person juridik dhe ka né fokus té
veprimtaris€ s€ saj mbrojtjen e t€ drejtave t€ komunitetit Egjiptian dhe Rom né Shqipéri, gjé qé e
legjitimon até “locus standi” pér t€ paraqgitur ankesé né emér t¢ Komunitetit Egjiptian dhe Rom
pér cdo pretendim pér diskriminmim pér shkak té racés.

! Ankesa &shté paragitur nga K.Sh, né pozicionin si kryetar i shogatés “Té Drejtat e Komunitetit Egjiptian”.

Subjekti ankues, kérkon nga Komisioneri pér Mbrojtjen nga Diskriminimi, konstatimin e
diskriminimit dhe zgjidhjen e problematikave t€ ngritura.

II. Ndjekja e procedurés pér shqyrtimin e ankesés nga Komisioneri.

Né€ nenin 1 t€ Ligjit nr. 10221, daté 04.02.2010 “P&r Mbrojtjen nga Diskriminimi”, pércaktohet
se: “Ky ligj rregullon zbatimin dhe respektimin e parimit té barazisé né lidhje me gjininé, racén,
ngjyrén, etniné, gjuhén, identitetin gjinor, orientimin seksual, bindjet politike, fetare ose
filozofike, gjendjen ekonomike, arsimore ose shogérore, shtatzaniné, pérkatésiné prindérore,
pérgjegjésiné prindérore, moshén, gjendjen familjare ose martesore, gjendjen civile,
vendbanimin, gjendjen shéndetésore, predispozicione gjenetike, aftésiné e kufizuar, pérkatésiné
né njé grup té vecanté, ose me ¢do shkak tjetér”.

Neni 7 i Ligjit 10221/2010 “Pér Mbrojtjen nga Diskriminimi”, n€ pikén 1 t& tij, parashikon se:
“Cdo veprim apo mosveprim i autoriteteve publike ose i personave fiziké a juridiké qé marrin
pjesé né jeten dhe sektorét publiké apo privaté, qé krijojné baza pér mohimin e barazisé ndaj njé
personi apo grupi personash, ose qé i ekspozon ata ndaj njé trajtimi té padrejté dhe jo té
barabarté, kur ata ndodhen né rrethana té njéjta apo té ngjashme, né krahasim me persona té
tjeré apo grupe personash, pérbén diskriminim”.

Bazuar né nenin 32/1/c té ligjit, Komisioneri ka kompetencé pér t€ shqyrtuar shkeljet qé i béhen
zbatimit dhe respektimit t€ parimit t€ barazisé né lidhje me kéto shkage.

Gjaté shgyrtimit t€ késaj ankese, Komisioneri ka marré né shqyrtim vetém ato céshtje, g€ béjné
pjesé né kompetencat e tij, t€ parashikuara nga Ligji nr.10221, daté 04.02.2010 “Pér Mbrojtjen
nga Diskriminimi”.

Né zbatim té parashikimeve ligjore, té pércaktuara né nenet 32/2 dhe 33 té ligjit
nr.10221/2010 “Pér Mbrojtjen nga Diskriminimi”, Komisioneri pér Mbrojtjen nga
Diskriminimi, ka shqyrtuar ¢céshtjen duke ndérmarré hapat si mé poshteé:

Pas analizimit paraprak t€ ankesés nr. 40, daté 26.04.2019, t€ béré nga Shoqgata “T€ Drejtat e
Komunitetit Egjiptian” u konstatua se nga piképamja formale, ajo 1 plotésonte kérkesat e
parashikuara nga neni 33/3 t&€ Ligjit 10221/2010 “Pér Mbrojtjen nga Diskriminimi”. N& kéto
kushte, Komisioneri pér Mbrojtjen nga Diskriminimi filloi procedurat pérkatése pér shqyrtimin e
saj.

e  Me shkresén nr. 644/1, daté 03.05.2019, Komisioneri pér Mbrojtjen nga Diskriminimi,
ka njoftuar dhe ka kérkuar informacion nga Bashkia Shkodér pér ankesén e béré nga
Shoqata “T€ Drejtat e Komunitetit Egjiptian” si dhe ka kérkuar parashtrime dhe
dokumentacion provues, lidhur me pretendimet pér diskriminim t€ banoréve q€ i
pérkasin komunitetit egjiptian, né lagjen “Liria”, si dhe masat e marra nga Bashkia
Shkodér pér rregullimin e situatés.

e  Me shkresén nr. 644/2, dat€ 10.06.2019, Komisioneri pér Mbrojtjen nga Diskriminimi,
ka kérkuar pérséri nga Bashkia Shkodér, informacionin lidhur me pretendimet pér
diskriminim t€ Shoqatés “T€ Drejtat e Komunitetit Egjiptian”.

Me shkresén nr. 10078/1, daté 18.06.2019, Bashkia Shkodér né mes t€ tjerash informoi se: “Né
vitin 2017 né lagjen “Liria” né zbatim té projektit “Fuqizimi Ekonomik dhe Social pér Romét
dhe Egjiptianét-njé shtysé pér pérfshirjen sociale” (FESRE) financuar nga Bashkimi Evropian e
né zbatim nga UNDP, éshté realizuar investimi me objekt “Ndértimi i kanalizimeve té ujérave té
zeza dhe ngritja e cezmave publike” (me vleré prej 9.944.168 leké). Ky investim béri té mundur,
pér heré té paré, sigurimin e ujit té pijshém pér rreth 150 banoré dhe administrimi i KUZ e KUB
té cilat derdheshin direkt né lumin Buna. Gjaté vitit 2019 jané zhvilluar disa takime me Fondin e
Zhvillimit né lidhje me studimin e fizibilitetit dhe VNM-sé: “Ligeni i Shkodrés, fshatrat Shiroké
dhe Zogaj, sistemi i furnizimit me ujé dhe kanalizimeve dhe pérmirésimi i menaxhimit té
mbetjeve”. Njé pjesé e madhe e diskutimeve éshté pérqéndruar né zhvillimin e infrastrukturés sé
re té kanalizimit dhe trajtimit té ujérave té zeza. Bashkia Shkodér ka kérkuar gé studimi duhet té
jeté gjithéperfshires dhe té trajtojé njeheré e pérgjithmoné situatén né kété komunitet. Ndésa
pérsa i pérket furnizimit me ujé té lagjes Liria, Shiroké dhe Zogaj, kérkon njé kombinim té
infrastrukturés sé re dhe rehabilitim té pajisjeve. Fondet pér realizimin e kétyre investimeve jané
t¢ pamundura té mbulohen nga Bashkia Shkodér. Né buxhetin e vitit 2019 éshté parashikuar
investimi né infrastrukturén rrugore i shtriré né lagjen “Liria” me objekt “Rikualifikimi urban i
hyrjes sé qytetit dhe parkut pér pushuesit”. Pér shkak t¢ VKM-sé nr. 284, daté 10.05.2019 “Pér
pezullimin e pérkohshém té fillimit té procedurave té prokurimit nga njésité e vetégeverisjes
vendore dhe autoritetet kontraktore né varési té tyre pér periudhén 01 deri 30 gershor 2019 ky
objekt nuk éshté arritur qé té prokurohet. Bashkia Shkodér ka investuar né kété zoné duke
siguruar ndricimin e rrugés kryesore né hyrje té gytetit ku pérfshihet lagjja Liria, rruga e Kalasé
qé kalon pérmes lagjes dhe shkollés “Liria”. Né té ardhmen do té shikohet mundésia pér
ndricimin e rrugicave té vogéla té késaj lagjje, pasi edhe né lagjet e tjera té gytetit Shkodér
paragqitet e njéjta situaté”’.

Né pérgjigje t€ shkresés sé Bashkisé Shkodér, Kryetari i Shoqatés, K.Sh né daté 21.06.2019 né
mes t& tjerash ka deklaruar® se: “Né vitin 2017 né lagjen “Liria” nuk éshté béré asnjé investim
lidhur me kanalizimet, pasi problematika vazhdon té jeté prezent né lagje. Pérsa i pérket
Sfurnizimit me ujé té pijshém, éshté e vérteté qé jané béré investime por uji i pijshém, nuk u
sigurohet té gjitha familjeve té lagjes pér shkak se njé pjesé e madhe e banesave jané té
vendosura né njé lartési té caktuar dhe pér kété arsye nevojiten investime té tjera pér sigurimin e
ujit té pijshém né té gjitha familjet. Pérsa i pérket investimeve té realizuara ose jo nga Bashkia
Shkodér né zonén Shiroké-Zogaj dhe ndricimi i rrugés kryesore né hyrje té qytetit, ankuesi
deklaron se nuk éshté objekt i ankesés sé tyre, objekt i ankesés sé tyre éshté, mungesa e ofrimit té

shérbimeve publike dhe ndrigcimit té rrugicave né lagjen “Liria

Me shkresén nr. 560/2, daté 14.06.2019, Shogéria “Ujésjellés-Kanalizime Shkodér” sh.a né mes
té tjerash informoi Komisionerin se: “Komuniteti Rom dhe Egjiptian banon né dy anét e urés sé
Bunés. Shogéria Ujésjellés-Kanalizime Shkodér sh.a éshté shumé e interesuar pér pérmirésimin
e kushteve té jetesés si pér furnizimin me ujé té pijshém ashtu dhe pér kanalizimet e ujérave té
ndotura urbane. Konkretisht pér banorét e késaj lagje qé ndodhen né anén e djathté té rrugés sé
Shirokés, Nderrmarrja e Ujésjellés-Kanalizimeve dhe Bashkia Shkodér kané ndértuar me fondin

% Referuar procesverbalit daté 21.06.2019 t& mbajtur né mjediset e Zyrés Rajonale Shkodér t& KMD-sé.

e njé shoqate njé kolektor té ujérave té ndotura urbane dhe njé gropé septike poshté né rrugé.
Pérsa i pérket furnizimit me ujé, kjo pjesé furnizohet nga njé pus i vendosur né territorin e fshatit
t¢ Pages qé éshte proné e Kishés. Theksohet qé pér kété pjesé té banesave, KFV ka pérfunduar
studimin e fizibilitetit dhe shumé shpejt do té kthehet né projekt pér zgjidhje. Pér pjesén tjetér te
késaj lagjje qé kalon paralel me rrugén nacionale, furnizohet pjesérisht me ujé té pijshem,
ndérsa jané né gjendje shumé té keqe pérsa i pérket rrjetit té kanalizimeve té ujérave té ndotura
urbane. Edhe kjo zoné éshté né fazén e studimit té fizibilitetit nga KFV dhe shpresojmé se shumé
shpejt do té marrin njé zgjidhje pérfundimtare ™.

e Mbéshtetur né nenin 33/8, t& ligjit nr. 10221/2010 "Pér Mbrojtjen nga Diskriminimi", pér
shqyrtimin e métejshém t€ ankesés nr. 40, daté 26.04.2019, Komisioneri me shkresén nr.
644/4, daté 25.06.2019 njoftoi palét pér zhvillimin e seancés dégjimore mé daté
04.07.2019, duke kérkuar shpjegime dhe kopje t€¢ dokumenteve si mé poshté:

— Kopje t€ projekteve t€ realizuara, lidhur me investimet né€ kanalizime dhe
trajtimin e ujérave t€ zeza, si dhe pér sigurimin e ujit t€ pijshém né lagjen “Liria”
nga viti 2016 e né vijim.

— Kopje té projekteve t€ parashikuara, lidhur me investimet né kanalizime dhe
trajtimin e ujérave t€ zeza, si dhe pér sigurimin e ujit t€ pijshém né lagjen “Liria”
pér vitet 2019-2022.

Né seancé nuk u paraqitén asnjéra nga palét né proces, megjithése Bashkia Shkodér ka marré
njoftim né lidhje me shkresén e mésipérme, né daté 27.06.2019, sipas lajmérimit nga Posta
Shqiptare RR 604 594 751 AA. Rezulton gjithashtu g€ dhe pala ankuese ka marré njoftimin po
né daté 27.06.2019, sipas lajmérimit nga Posta Shqiptare RR 607 931 909 AA.

e NE& vijim t€ procedurés pér shqyrtimin e ankesé€s, Komisioneri me shkresén nr. 644/5,
daté 24.07.2019 ka kérkuar nga Bashkia Shkodér dhe Shoqgéria Ujésjellés Kanalizime
Shkodér, informacionin shtes€ si mé poshté:

— Kopje t€ projekteve té realizuara, pér sigurimin e ujit t&€ pijshém, pér investimet né
kanalizime dhe trajtimin e ujérave t€ zeza, si dhe sigurimin e ndri¢imit né€ rrugica
nga viti 2016 e né€ vijim, n€ lagjen “Liria”.

— Kopje t&€ projekteve té parashikuara, pér sigurimin e ujit t€ pijshém, pér investimet
né kanalizime dhe trajtimin e ujérave t€ zeza, si dhe sigurimin e ndri¢cimit né
rrugica pér vitet 2019-2022, né lagjen “Liria”.

— Dokumentin qé€ Bashkia Shkodér i ka drejtuar FSHZH, né t€ cilén i ka kérkuar qé
studimi 1 fizibilitetit dhe VNM-s€: “Ligeni i Shkodrés, fshatrat Shiroké dhe Zogayj,
sistemi 1 furnizimit me ujé dhe kanalizimeve dhe pérmirésimi i mbejtjeve”’, duhet
té ishte gjithépérfshirés dhe t€ trajtonte njéheré e pérgjithmoné situatén né
komunitetin e lagjes “Liria”.

— Studimet e fizibilitetit t€ realizuara pér két€ lagje nga KFV-ja dhe parashikimin se
kur do té realizohet investimi.

Me shkresén nr. 560/3, daté 13.08.2019, Shogéria “Ujésjellés-Kanalizime Shkodér” sh.a né mes
t¢ tjerash informoi Komisionerin se: “Né lagjen “Liria” jané béré disa ndérhyrje pér
pérmirésimin e furnizimit me ujé té pijshém dhe largimin e ujérave té ndotura, por nevoja pér njé
investim afatgjaté né keté lagje éshté shumé i réndésishem pér té siguruar njé shérbim té
vazhdueshém dhe cilésor. Shogéria UK Shkodér mbulon njé territor shumé té gjeré nga Thethi
deri né Velipojé, dhe problematikat e furnizimit me ujé dhe largimin e ujérave té ndotura éshté
prezente né shumé pjesé té territorit, duke pérfshiré dhe komunitetin e lagjes “Liria”, por
mundésité financiare t¢ UKSH jané té limituara né kété drejtim. Lidhur me projektet konkrete té
realizuara ose né plan pér tu realizuar, UKSH informon se, né zonén e lagjes “Liria” jané béré
riparime té pjesshme, por projekti qé éshté marré pérsipér nga KFV nuk éshté dorézuar akoma,
prandaj aktualisht nuk ka njé projekt konkret pér kéteé zoné, qofté pér furnizimin me ujé té
pijshém dhe pér largimin e ujérave té ndotura”.

Lidhur me informacionin e kérkuar, Bashkia Shkodér ka marré njoftim, né€ daté 29.07.2019, sipas
lajmérimit nga Posta Shqiptare RR 600 175 414 AA, por nuk ka kthyer pérgjigje.

III.  Vlerésimi i fakteve dhe provave té grumbulluara nga Komisioneri gjaté procesit
té shqyrtimit té céshtjes.

A. Lidhur me trajtimin disfavorizues ose té pabarabarté.

Nga informacioni dhe dokumentacioni i administruar gjaté procedurave hetimore rezulton se,
&shté fakt i provuar dhe i pranuar nga té dyja palét né proces gé:

Sé pari, megjithé investimet e ndérmmarra né vitin 2017, pérséri njé€ pjesé e familjeve, banoré t&
lagjes “Liria” nuk furnizohen me ujé t€ pijshém prej shumé vitesh dhe ende nuk &shté gjetur
zgjidhja e duhur pér furnizimin e kétyre banoréve, fakt ky i pranuar dhe nga Bashkia Shkodér
kur shprehet se furnizimi me ujé t€ pijshém t€ lagjes kérkon njé kombinim t€ infrastrukturés sé re
dhe rehabilitimit t€ pajisjeve.

Sé dyti, rrjeti 1 kanalizimeve t€ ujérave té ndotura &shté né gjendje shumé t€ keqe dhe ka nevojé
pér ndérhyrje t€ specializuar nga ana e organeve pérgjegjése, fakt ky 1 pranuar dhe nga UK
Shkodér kur pohon se zona &sht€é né fazén e studimit t€ fizibilitetit pér njé zgjidhje
pérfundimtare.

Sé treti, ka mungesé né ndricimin e rrugicave t€ lagjes, fakt ky 1 pranuar dhe nga Bashkia
Shkodér kur shprehet se, do té€ shikohet mundésia pér ndri¢cimin e rrugicave té vogla.

Referuar nenit 23, pikat 1, 2 dhe 5 t& ligjit Nr. 139/2015 “Pér vetégeverisjen vendore”, né t€ cilin
pércaktohen funksionet e bashkive né fushén e infrastrukturés dhe shérbimeve publike, vérejmé
se bashkité jané pérgjegjése né territorin e juridiksionit t€ tyre pér: 1. Prodhimin, trajtimin,
transmetimin dhe furnizimin me ujé t€ pijshém. 2. Mbledhjen, largimin dhe trajtimin e ujérave té
ndotura. 5. Ndricimin e mjediseve publike.

Lidhur me sa mé sipér, Komisioneri, vleréson se Bashkia Shkodér, népérmjet Shoqgérisé

“Ujésjellés Kanalizime Shkodér” sh.a, &shté autoriteti pérgjegjés pér furnizimin me ujé té

pijshém dhe trajtimin e ujérave t€ ndotura t€ familjeve, banoré té€ lagjes “Liria”, dhe nuk mund t&
justifikojé mosveprimin e saj, pér furnizimin me ujé t€ pijshém dhe t€ trajtimit t€ ujérave té
ndotura t€ banoréve té lagjes “Liria”, me mungesén e fondeve.

Banorét e késaj lagjeje, jané komunitet egjiptian dhe rom dhe jetojné prej vitesh né kushte
térésisht t€ papérshtatshme jetese: me mungesé t€ ujit t€ pijshém dhe me mosfunksionim té
kanalizimeve t€ ujérave t€ zeza, gjé qé con né kushtet e trajtimit johuman t&€ kétij komuniteti.

Kodi i Procedurés Administrative, i ndryshuar, ka sakt€suar se barra e provés né céshtjet e
diskriminimit t€ pretenduar, i kalon palés tjetér/organit publik, né kété rast Bashkisé Shkodér.
Pra, né€ kété rast Bashkia, duhet t€ provonte se subjektet ankues nuk jané trajtuar né ményré té
pabarabarté dhe mé pak té favorshme se banorét e lagjeve t€ tjera q€ nuk banohen nga anétar€ té
komunitetit egjiptian dhe rom.

Komisioneri ka pérmbushur kérkesat e parashikuara né Kodin e Procedurés Administrative, edhe
sa 1 takon dhénies s€¢ ndihmés efektive, gj¢ e cila €shté pércaktuar né nenin 10, t€ tij:
“Organi publik siguron gé té gjitha palét dhe persona té tjeré té pérfshiré né proceduré té jené
né gjendje té ndjekin dhe t¢é mbrojné té drejtat dhe interesat e tyre ligjoré né ményré sa mé
efektive dhe té lehté té jet¢é e mundur. Ai i informon palét mbi té drejtat dhe detyrimet e tyre,
pérfshiré té gjithé informacionin e lidhur me procedurén dhe i paralajméron ato pér pasojat
ligjore té veprimeve ose mosveprimeve té tyre”.

Po ashtu, neni 82, pika 2 e tij, pércakton se: “Né rastet kur pala paraget prova mbi té cilat bazon
pretendimin pér sjelljen diskriminuese dhe né bazé té té cilave mund té prezumohet se ka pasur
diskriminim, pala tjetér dhe/ose organi publik detyrohet té provojé se faktet nuk pérbéjné

diskriminim, pavarésisht nga detyrimi i organit publik pér té véné né dispozicion té paléve

provat e zotéruara prej saj’”’.

LMD né nenin 32, pikén 2, t€ tij ka pércaktuar qarté két€ detyrim, duke cituar se: “Té gjitha
institucionet publike dhe subjektet private jané té detyruara té mbéshtesin Komisionerin né
pérmbushjen e detyrave té tij, vecanérisht duke i dhéné informacionin gé i nevojitet atij”.

Nga ana e Komisionerit pér Mbrojtjen nga Diskriminimi jané€ marré t€ gjitha masat qé€ subjekti
kundér t€ cilit éshté béré ankesa té€ vihet né dijeni pér ankesén e béré€ dhe 1 jané ofruar mundésité
gé t€ jepte informacion dhe dokumentacion provues mbi pretendimet e ngritura nga subjekti
ankues.

Bashkia Shkodér dhe Shogéria UK Shkodér, déshtuan t€ provonin para Komisionerit se kané
béré pérpjekjet e duhura dhe t&€ domosdoshme pér rregullimin e késaj situate jetike pér banorét e
lagjes “Liria”.

Né kéto kushte, referuar informacionit t€ administruar, Bashkia Shkodér dhe Shogéria UK
Shkodér, nuk vuri né dispozicion t& KMD-s&, asnjé dokumentacion mbi projektet e realizuara
dhe projektet e parashikuara, pér sigurimin e ujit t& pijshém, pér investimet né kanalizime dhe
trajtimin e ujérave t€ zeza, si dhe sigurimin e ndri¢imit né rrugica, né€ lagjen “Liria”.

Bashkia Shkodér, pavarésisht zbatimit t€ projektit me objekt “Ndértimi i kanalizimeve té ujérave
té zeza dhe ngritja e ¢ezmave publike” t€ realizuar né vitin 2017, me financim t& Bashkimit
Evropian dhe t&€ zbatuar nga UNDP, ka déshtuar t&€ sigurojé furnizimin efektivisht me ujé té
pijshém, trajtimin e ujérave t€ ndotura dhe ndri¢imin e rrugicave, t€ té gjithé banoréve t€ lagjes
“Liria”, si dhe t€ informojé Komisionerin, lidhur me projektet e parashikuara prej saj, si zgjidhje
efektive t€ késaj problematike. Pretendimi i Bashkisé Shkodér dhe Shogérisé UK Shkodér lidhur
me studimet g€ po béhen nga Fondi 1 Zhvillimit dhe KFV mbeten mé sé shumti té karakterit
deklarativ sesa t€ dokumentuar dhe argumentuar duke sakt€suar data apo periudha konkrete pér
realizimin e tyre.

Né analizé t€ sa mésipér, mungesa e ujit t€ pijshém pér njé pjesé té banoréve, e trajtimit t&
ujérave té ndotura dhe ndrigimit té rrugicave, éshté fakt i njohur prej kohé&sh, pér té cilat Bashkia
Shkodér dhe Shogéria UK Shkodér, nuk kané marré asnjé masé pér t’i dhéné zgjidhje.
Mospérmbushja e detyrimeve t€ sanksionuara né legjislacionin shqiptar, ka vendosur banorét e
komunitetit rom dhe egjiptian, qé banojné né kété zoné, né€ pozita t€ pafavorshme dhe Bashkia
Shkodér dhe Shogéria UK Shkodér kané€ déshtuar né marrjen e masave t€ duhura pér
pérmirésimin e kushteve t€ jetesés t€ kétyre banoréve.

B. Shkaku i mbrojtur.

Mbéshtetur né nenin 2° t& ligjit Nr. 10221, daté 04.02.2010 “Pér Mbrojtjen nga Diskriminimi”,
Komisioneri pér Mbrojtjen nga Diskriminimi, né ushtrimin e detyrés s€ tij siguron mbrojtjen
efektive nga diskriminimi dhe ¢do formé sjelljeje g€ nxit diskriminimin pér njé nga shkaget qé
parashikon ky ligj. Ligji pér mbrojtjen nga diskriminimi ndalon situatat kur persona ose grupe
personash né njé situaté t&€ njéjté trajtohen né ményra t& ndryshme, dhe situatat kur personat ose
grupet e personave né situata t€ ndryshme trajtohen njésoj.

Gjithashtu, diskriminimi karakterizohet nga trajtimi i diferencuar, pra duhet t¢ demonstrohet se
subjekti ankues €shté trajtuar né ményré mé pak t€ favorshme pér shkak té njé karakteristike qé
perfshihet né “shkakun e mbrojtur”. Trajtimi mé pak i1 favorshém pércaktohet me ané té
krahasimit ndérmjet subjektit ankues dhe njé personi tjetér né nj€ situaté t& ngjashme, i cili nuk
posedon karakteristikén e mbrojtur, apo né krahasim me parashikimet ligjore, né kushtet kur
mungon krahasuesi.

Bazuar né dokumentacionin qé disponohet nga hetimi, Komisioneri vleréson se banorét e lagjes
“Liria” mbartin shkakun e pretenduar, até t€ racés. Shoqata “T€ drejtat e Komunitetit Egjiptian”,
pretendon se banorét e lagjes “Liria” jané trajtuar n€ ményré diskriminuese, nga ana e Bashkisé
Shkodér, pérmes mosveprimit t€ saj pér t€ zgjidhur dhe pérmirésuar situatén e tyre, pikérisht pér
shkak té racés.

Raca, &shté shkak pér té€ cilin Ligji nr.10221/2010 “P&r Mbrojtjen nga Diskriminimi”, ofron
mbrojtje. N€ nenin 1 t€ tij pércaktohet se: “Ky ligj rregullon zbatimin dhe respektimin e parimit

3 Neni 2: “Qéllimi i kétij ligji éshté t& sigurojé t& drejtén e ¢do personi pér: a) barazi pérpara ligjit dhe mbrojtje t& barabarté nga
ligji; b)barazi t& shanseve dhe mundésive pér t€ ushtruar t€ drejtat, pér t€ gézuar lirit€ dhe t€ marré pjes€ né jetén publike; c)
mbrojtje efektive nga diskriminimi dhe nga cdo forme sjelljeje ge nxit diskriminim”.

té barazisé¢ né lidhje me gjininé, racén, ngjyren, etniné, gjuhén, identitetin gjinor, orientimin
seksual, bindjet politike, fetare ose filozofike, gjendjen ekonomike, arsimore ose shogérore,
shtatzaniné, pérkatésiné prindérore, pérgjegjésiné prindérore, moshén, gjendjen familjare ose
martesore, gjendjen civile, vendbanimin, gjendjen shéndetésore, predispozicione gjenetike,
aftésiné e kufizuar, pérkatésiné né njé grup té vecanté, ose me ¢do shkak tjetér”.

C. Lidhja e trajtimit té pabarabarté dhe té pafavorshém me shkakun e mbrojtur.

Pér t€ vértetuar se ndaj subjektit ankues ka njé sjellje diskriminuese nga ana e Bashkisé Shkodér
dhe Shogérise UK Shkodér, duhet té ekzistojé njé lidhje shkaké&sore ndérmjet shkakut té
pretenduar nga ankuesi, sipas parashikimeve t€ Ligjit 10221/2010 “Pér Mbrojtjen nga
Diskriminimi” dhe trajtimit t€ pafavorshém té tyre.

Né analizé té fakteve dhe provave t€ administruara gjaté procedurés hetimore, rezultoi se
Bashkia Shkodér dhe Shogéria UK Shkodér?, ishin né dijeni t€ problematikave t€ ngritura nga
ankuesit dhe se kishin déshtuar deri mé tani t€ ndérmerrnin masa pér pérmirésimin apo
rregullimin e situatés, e cila pranohet edhe prej tyre.

Céshtjet e diskriminimit kérkojné qé t€ vértetohet nése ekziston njé pérligje e arsyeshme pér
trajtimin ndryshe t€ evidentuar.

Parimi 1 barazisé para ligjit dhe 1 mosdiskriminimit, sanksionohet nga Kushtetuta® si njé parim 1
pérgjithshém g€ pérshkon té gjitha té drejtat dhe lirit€ themelore t€ njeriut, prandaj ai duhet té
gjejé shprehjen e tij né t&€ gjithé legjislacionin shqiptar si dhe t€ zbatohet nga t& gjithé, si nga
institucionet edhe nga individét.

Dinjiteti i njeriut &shté njé vleré themelore kushtetuese®. Njé shoqéri demokratike, q& bazohet né
dinjitetin e njeriut dhe parimin e barazisé sé gézimit t€ t€ drejtave themelore nga té gjithé
individét, duhet t€ garantojé plotésimin e nevojave bazike jetésore pér té gjithé€. Cdo individ
&shté pjesé e njé komuniteti shogéror t€ caktuar dhe né kété kontekst interpretohet edhe dinjiteti i
njeriut, si njé garanci themelore.

Sipas nenit 116 t&€ Kushtetutés, marréveshjet ndérkombeétare t& ratifikuara me ligj, né hierarkiné e
normave juridike renditen menjéheré pas Kushtetuté€s. Pér pasojé, ato zéné€ njé vend té
réndésishém né t€ drejtén e brendshme e béhen t€ detyrueshme pér t’u zbatuar pér ¢do shtet, pér
té gjithé organet shtetérore.

Shqipéria ka nénshkruar e ratifikuar disa akte ndérkombétare, qé né thelb kané té b&jné me
trajtimin e barabarté, mosdiskriminimin, mbrojtjen dhe respektimin e t€ drejtave dhe lirive

4 Referuar shkresés nr. 10078/1, daté 18.06.2019 t& Bashkisé Shkodér dhe nr. 560/2, daté 14.06.2019 t& UK Shkodér, drejtuar
Komisionerit.

> Neni 18 i Kushtetutés ka sanksionuar se: “Té gjithé jané t& barabarté pérpara ligjit. Askush nuk mund t& diskriminohet
padrejtésisht pér shkaqge t& tilla si gjinia, raca, feja, etnia, gjuha, bindjet politike, fetare a filozofike, gjendja ekonomike, arsimore,
sociale ose pérkatésia prindérore. Askush nuk mund t& diskriminohet pér shkaqet e p&rmendura né paragrafin 2, nése nuk
ekziston njé pérligjje e arsyeshme dhe objektive”.

6 N& Preambulén e Kushtetutés deklarohet: “Pavarésia e shtetit dhe térésia e territorit té tij, dinjiteti i njeriut, t& drejtat dhe lirité e
tij, drejtésia shoqgérore, rendi kushtetues, pluralizmi, identiteti kombétar dhe trashégimia kombétare,bashkéjetesa fetare, si dhe
bashkéjetesa dhe mir€kuptimi i shqiptaréve me pakicat jan€ baza e kétij shteti, i cili ka pér detyré t’i respektojé dhe t’i mbrojé”.

themelore t€ njeriut né pérgjithési, ndér té cilat €shté edhe Konventa Europiane e t&€ Drejtave té
Njeriut, e cila jo vetém gé €shté pjesé e e legjislacionit t& brendshém t& Republikés s€ Shqipérisé,
por z€ njé vend té veganté brenda tij.

Neni 14, i KEDNJ, “Ndalimi i diskriminimit”, pércakton se: “Gézimi i té drejtave dhe i lirive té
pércaktuara né kété Konventé duhet té sigurohet, pa asnjé dallim té bazuar né shkage té tilla si
seksi, raca, ngjyra, gjuha, feja, mendimet politike ose ¢cdo mendim tjetér, origjina kombétare ose
shogérore, pérkatésia né njé minoritet kombétar, pasuria, lindja ose ¢do status tjetér”.

NEé céshtjen Thlimmenos kundér Greqisé’, Gjykata Evropiane e t& Drejtave t&€ Njeriut, ka mbajtur
géndrimin se: “...kemi njé diskriminim kur shteti pa njé argumentim objektiv dhe racional e

refuzon trajtimin e diferencuar té personave, situata e té ciléve éshté tepér e ndryshme...”.

NEé interpretim t&€ c¢éshtjes s€ sipércituar, GJEDNJ pércakton se Konventa Evropiane t& t&
Drejtave t€ Njeriut, e cila &shté pjesé e legjislacionit té brendshém® dhe jurisprudencés sé
Gjykatés Evropiane t€ t€ Drejtave t&€ Njeriut, né mbrojtjen nga diskriminimi pérfshin jo vetém
detyrimin e trajtimit t€ barabarté t€ personave né situata t€ njéjta, por dhe trajtimin ndryshe té
personave né situata t€ ndryshme.

GJEDNIJ-ja né disa raste ka konkluduar se kushtet e mjerueshme té jetesés mund té€ konsiderohen
si trajtim cnjerézor dhe degradues’. Gjykata éshté shprehur se mungesa e aksesit pér ujé t&
pijshém dhe higjené ¢on né trajtim ¢njerézor dhe degradues t€ njeriut.

Referuar rezolutés s€¢ Asamblesé s€¢ Pérgjithshme t€¢ Kombeve t€ Bashkuara 64/292, daté 28
korrik 2010, né t€ cilén Asambleja njohu té drejtén pér ujé t&€ pijshém té pastér dhe t€ sigurt si njé
té drejté t€ njeriut, e cila &shté thelbésore pér gézimin e ploté t€ jetés dhe té té gjitha t& drejtave té
njeriut, theksohet se uji i pastér &shté esencial né realizimin e t& gjitha t€ drejtave t€ njeriut. Kjo
rezoluté shton trysniné€ mbi pérgjegjésiné politike t€ shteteve pér t'u garantuar qytetaréve té
drejtén elementare pér ujé t€ pijshém.

NEé kété kéndvéshtrim, mungesa e furnizimit me ujé t€ pijshém dhe mungesa e kanalizimeve, nga
ana e Bashkisé Shkodér dhe Shoqéris€ UK Shkodér, u ka rrezikuar shéndetin kétyre banoréve
dhe 1 ka véné né kushtet e nj€ trajtimi t€ papérshtatshém dhe degradues. Vazhdimi 1 késaj situate
pér vite me radhé pa ndérmarr€ asnjé masé rregulluese, provon se Bashkia Shkodér dhe Shogéria
UK Shkodér pérmes mosveprimit, kané€ neglizhuar t€ pérmbushin detyrimet ligjore qé
parashikojné aktet pérkatése.

Referuar nenit 23, pikat 1, 2 dhe 5 t€ ligjit Nr. 139/2015 “Pér vetéqeverisjen vendore”, ku
pércaktohen funksionet e bashkive né fushén e infrastrukturés dhe shérbimeve publike, vérejmé
se bashkité jané€ pérgjegjése né territorin e juridiksionit t€ tyre pér: - prodhimin, trajtimin,

7 Thlimmenos kundér Greqisé, Kérkesa nr. 34369/97, vendimi me daté 06.04.2000.

8 Konventa Evropiane e t& Drejtave té Njeriut (Ratifikuar nga Republika e Shqipérisé me Ligjin nr.8137, daté 31.07.1996, hyré né
fuqi né daté 02.08.1996) dhe jurisprudenca e GJEDNIJ jané t& detyrueshme pér tu zbatuar bazuar né nenin 116 t&€ Kushtetutés s¢
Republikés sé Shqipérisé.

? Céshtja “Neshkov dhe t& tjeré kundér Bullgarisé” dhe “Jordan Petrov kundér Bullgarisé” dhe “Halil Adem kundér Bullgarisé”.

transmetimin dhe furnizimin me ujé t€ pijshém; - mbledhjen, largimin dhe trajtimin e ujérave té
ndotura; - ndri¢imin e mjediseve publike.

Nuk mund t€ pretendohet se &shté pérmbushur detyrimi ligjor pér furnizimin me ujé t&€ pijshém
apo ndértimi i kanalizimeve t€ ujérave t€ zeza vetém pér faktin se &shté béré njé investim i
pjesshém né vitin 2017, g€ ka siguruar ujé t€ pijshém pér rreth 150 banoré dhe administrimin e
ujérave t€ zeza q€ derdheshin né€ lumin Buna. Furnizimi me ujé nuk pérfshin vetém ekzistencén e
rrjetit t€ furnizimit me ujé€, por aksesin e qytetaréve né ujin e pijshém; né ményré té€ mjaftueshme
dhe té vazhdueshme, si pér pérdorimin personal, ashtu edhe pér até shtépiak.

Kuadri ligjor10 ka mirépércaktuar se €shté detyré e pérgjegjési e UK-sé (qé€ €shté né varési té
pushtetit vendor) t€ sigurojé furnizimin me ujé t€ pijshém dhe t€ shéndetshém dhe trajtimin e
ujérave t€ ndotura.

Rregullorja “Pér furnizimin me ujé dhe kanalizimet né€ zonén e shérbimit t€ Ujésjellés
Kanalizimeve sh.a”, e miratuar me VKM nr. 1304, daté 11.12.2009, ka pércaktuar né ményré té
qarté dhe t& detajuar marrédhénien ligjore ndérmjet konsumatoréve t&€ shérbimeve té furnizimit
me ujé dhe furnizuesit t&€ kétyre shérbimeve UK sh.a, g€ vepron né emér t€ pronarit t&€ aseteve
dhe njékohésisht pérgjegjésit ligjor pér to, pra Pushteteve Vendore né€ pérbérje t&€ zonés sé
shérbimit.

Népérmjet sanksionit té detyrimeve dhe t€ drejtave t€ secilés pal€, rregullorja synon, ndér té
tjera, edhe sigurimin e njé furnizimi me ujé t€ pijshém sasior dhe cilésor né zonén e shérbimit
sipas standardeve dhe legjislacionit né fuqi.

Pika 1.2 e késaj rregulloreje ka pércaktuar se, né pérputhje me detyrimin ligjor pér t€ garantuar
furnizimin me ujé t€ pijshém t€ popullsis€ dhe konsumatoréve t& tjeré, si dhe largimin e
kontrolluar dhe me rregull t€ ujérave t€ ndotura, Bashkia ngarkon pér funksionim dhe
mirémbajtje njé shogéri publike t€ licensuar nga Enti Rregullator Kombétar 1 Ujit pér kéto
shérbime. Bashkité gqé posedojné 100% aksione t€ késaj shoqérie, me ané t€ asamblesé sé
aksioneréve realizojné vendimmarrjet e réndésishme pér UK sh.a, pércaktojné natyrén dhe
géllimin e ndérmarrjes si edhe datén e zbatimit, zgjerimin ose riorganizimin e saj. UK sh.a
pérfagéson institucionin funksional dhe ekzekutiv qé vepron né emér t& Bashkisé qé ka detyrimet
dhe pérgjegjésité publike pér shérbimet e furnizimin me ujé dhe t€ kanalizimeve t€ ujérave té
ndotura né€ zonén e shérbimit. Objekti i UK sh.a n€ zonén e shérbimit pér ujin e pijshém &shté:

e Shérbimi i furnizimit me ujé t€ pijshém té konsumatoréve dhe shitja e tij;
e Mirémbajtja e sistemit té furnizimit me ujé t&€ pijshém;

Ndérsa pér shérbimet e kanalizimeve t€ ujérave t€ ndotura, objekt i saj do té jeté:

e Largimi i kontrolluar i ujérave t€ ndotura gqé prodhohen né€ zonén e shérbimit nga
konsumatorét .......... ;

1 VKM nr. 1304, daté 11.12.2009 Pér miratimin e modelit rregullues “Pér furnizimin me ujé dhe kanalizimet né zonén e
shérbimit t€ ujésjellés kanalizime sh.a”.

e Mirémbajtja e elementéve pérbérés té sistemit t€ kanalizimit;

Lidhur me sa mésipér, Komiteti pér t&€ Drejtat Ekonomike, Sociale dhe Kulturore i KB (CESCR),
kérkon gé shtetet t&€ angazhohen pér ngritjen e sistemeve pér shpérndarjen e ujit, g€ shmangin
pérjashtimin e grupeve té caktuara t&€ popullsisé, e vecanérisht ato grupe t€ mbrojtura nga parimet
e mosdiskriminimit.

Sipas CESCR-sé: “Shtetet palé duhet té ndérmarrin hapa pér té eliminuar “de facto”
diskriminimin pér shkaget e ndaluara né ligj, ku individét apo grupet e personave nuk duhet té
jené té privuara nga mjetet apo té drejtat pér té siguruar té drejtén e ujit. Shtetet palé duhet te
sigurojné qé, shpérndarja e burimeve té ujit dhe investimet pér ujin té lehtésojné aksesin tek uji
pér té gjithé anétarét e shoqérisé. Duke respektuar té drejtén pér ujé, Shtetet palé kané detyrimin
e posacém pér t'u siguruar atyre qé nuk kané, ujin e pijshém si dhe pér té parandaluar ¢do
diskriminim pér shkaget e ndaluara dhe té njohura né té drejtén ndérkombétare lidhur me
sigurimin e ujit té pijshém dhe té shérbimeve té ujit”.

Lidhur me sa mésipér, banoréve t€ lagjes “Liria” 1 €shté mohuar e drejta e aksesit né furnizimin
me ujé t€ pijshém, nj€ e drejté e domosdoshme dhe jetike.

Bazuar né informacionin e depozituar prané Komisionerit pér Mbrojtjen nga Diskriminimi, si
dhe faktin g€ gjendja pranohet nga t€ dyja palét né€ proces, konstatohet qé gjendja e kétyre
banoréve vijon t€ mbetet e pa zgjidhur.

Nga ana e Bashkisé Shkodér dhe Shogéris€ UK Shkodér, nuk &shté paraqitur asnjé prové apo
fakt 1 dokumentuar, qé do t€ justifikoj¢ mosmarrjen e masave efektive pér sigurimin e ujit té
pijshém, trajtimin e ujérave t€ ndotura dhe ndri¢imin e rrugicave né lagjen “Liria”.

Né pérfundim, nisur nga shqyrtimi i kétyre fakteve, Komisioneri gjykon se, mosveprimet nga ana
e Bashkisé Shkodér, né dém t€ ankuesve, ka sjellé pér pasojé edhe vendosjen e tyre né€ kushte t&
disfavorshme, pa shkaqge t€ arsyeshme, duke i1 véné né pozita diskriminuese, pikérisht pér shkak
t€ races.

Ligji 10221/2010 “Pér Mbrojtjen nga Diskriminimi”, n€ nenin 3, ka pércaktuar se, diskriminimi 1
drejtépérdrejté €shté ajo formé diskriminimi g€ ndodh kur njé person apo grup personash
trajtohen né ményré mé pak t€ favorshme sesa njé person tjetér, apo njé grup personash né njé
situaté t€ njéjté a té ngjashme, bazuar né cilindo shkak t&€ pérmendur né nenin 1 t& kétij ligji.

Né& kété kontekst, referuar nenit 7/1'", t& Ligjit 10221/2010 “Pér Mbrojtjen nga Diskriminimi”,
nga analizimi né térési i fakteve t& sipé€rpérmendura, gjykojmé se ankuesit, jané ekspozuar ndaj
njé trajtimi t€ padrejté dhe diskriminues, nga ana e Bashkisé Shkodér dhe Shoqérisé “Ujésjellés —
Kanalizime Shkodér” sh.a, trajtim i cili ka lidhje t€ drejtpérdre;jté, me racén.

"'N& nenin 7/1, t& Ligjit 10221/2010 “Pér Mbrojtjen nga Diskriminimi”, parashikohet: “Cdo veprim ose mosveprim i autoriteteve
publike ose i personave fiziké a juridiké qé marrin pjesé né jetén dhe sektorét publiké ose privaté, qé krijojné baza pér mohimin e
barazisé ndaj njé personi apo grupi personash, ose qé i ekspozon ata ndaj njé trajtimi té padrejté dhe jo té barabarté, kur ata
ndodhen né rrethana té njéjta ose té ngjashme, né krahasim me persona té tjeré ose grupe té tjera personash, pérbén
diskriminim”.

PiER KIETO ARSYE :

Mbéshtetur n€ nenet 3, 4, 7/1, nenin 12, nenin 21/1, nenin 32, pika 1, gérma a), si dhe nenin 33,
pikat 1, 3, 5, 7 té Ligjit nr. 10221, daté¢ 04.02.2010 “Pér Mbrojtjen nga Diskriminimi”,
Komisioneri pér Mbrojtjen nga Diskriminimi,

VENDOSI:

1. Konstatimin e diskriminimit, pér shkak té racés, t€ banoréve t€ lagjes “Liria”, nga ana e
Bashkisé Shkodér dhe Shoqérisé “Ujésjellés-Kanalizime Shkodér” SH.A.

2. Referuar pikés 1 t€ kétij Vendimi, t€ merren masa pér rregullimin e problematikés sé
kétyre banoréve nga ana e Bashkisé Shkodér dhe Shogqéris€é “Ujésjellés-Kanalizime
Shkodér” SH.A.

3. Brenda 30 (tridhjeté) ditéve nga marrja dijeni pér kété vendim, Bashkia Shkodér dhe
Shogéria “Ujésjellés-Kanalizime Shkodér” SH.A, t€ njoftojé Komisionerin, lidhur me
masat e marra pér zbatimin e kétij vendimi.

4. NEé referim t€ nenit 33, pika 11, t€ Ligjit nr. 10221, daté 04.02.2010, “Pér Mbrojtjen nga
Diskriminimi”, moszbatimi 1 kétij vendimi sjell si pasojé ndéshkimin me gjobé, sipas
parashikimeve t€ pikés 13, t€ po kétij neni.

5. Kundér kétij vendimi lejohet ankim né Gjykatén Administrative t€ Shkallés sé Paré
Tiran€, brenda 45 ditéve nga marrja dijeni.

ROBERT GAJDA

KOMISIONER

Né mungesé dhe me porosi,
DREJTORE JURIDIKE

Ardiana HALA

